
1. UELIS TIKIX EJEKOS Tik pia in
takachiualis xikix ejekos katin SERVICIO uan
akoni mitstanamakiltis, katin tepos tiktatekiujtis,
Paquete, plan uan keniu titaxtautias, uelis achto
titaxtauas uan no ijkon kemej tikuitias. In
tanamakanij amo kipia mits chiualtis maj xikoua in
servicio oso okseki teposmej.

2. MAJ MITS MATILTIKAN Tikpia in
takachiualis maj tech matiltikan kanachi ipatiu,
keniu uelis se taxtauas, katin paquetes tein
onkakej, kenijkuitikej, kanachi ojtokalis kipia in
internet, kanachi saldo tikpia uan kemanian tami,
kanachi tamachiuj tiktatekiujtia itech in tonal uan
tamachiuj.

3. MAJ IN CONTRATACIONES
TIKAJSIKAMATIKAN UAN MAJ YEK MELAUJKEJ
Niixpanpa in Contrato kipia ixnesis koyokopa tajtol, maj
tikajsikamatikan nimaj, uan maj ixnesi toni
moamaixtalia, toni mits makas uan keniu mits makas in
contrato. Takan teisa tik patilisneki kipia timosepan
ixpantiliskej.

4. MAJ MITS TAPOUILIKAN IN TERMINAL Tikpia
in takachiualis xitajtani uan maj mits tapouilikan
motepos uan maj amo xitaxtaua, amo no mits
tajtaniskej miakej amamej, keman tamis in mo
contrato oso keman tiktamitaxtauas.

5. KEMAN TIKNEKIS TIMOPATAS IKA IN TEPOS
TAPOUAL Tikpia in takachiualis maj ximopata ika
in compañía, uan uelis sepa ijkuitik tikpias
motapoual. In taixpatalis uelis tik chiuas se
tonalika satepan keman titajtanis oso makuil
tonal satepan, takan ijkon tiknemilia.

6. TEPOSMEJ TERMINALES UAN
GARANTIAS Tikpia in takachiualis maj tein
mits maka in servicio mits ixpantili ox in tepos
ixnestok uan ijkon uelis mits maktiliskej in
garantía ika nauipoual uan majtak tonalika
samana.

7. MAJ MITS PALEUIKAN UAN MAJ
AMO MITS TEJTELCHIUAKAN Tikpia
in takachiualis keman timotajtanis, maj
tokniuan kipiakan teposmej tein kualtiaj.

8. NEJMACHPIALIS IKA TOTOKAYUAN Tikpia in
takachiualis maj kinejmachpiakan in totokayuan uan maj
amo kinmatiltikan nochi tein ika tech ixmatiskej; in tein
tech tanamakiltia kipia tech matiltis in Aviso de
privacidad, takan nej nitanauatia maj nech notsakan uan
maj nech tekiuikan okseki tanamak oso okseki servicios.

9. MAJ KUALTIA UAN MAJ KUALI TEKITI
IN RED Tikpia in takachiualis maj mits makakan se kuali
sercicio ijkon kemej tanauatia in IFT. Tikpia in takachiualis
tein mits namakiltia amo ki uejuelo, mokalaki oso mits
tatemoli o kitejtelchiua tein kipia, tein kikualkui, kipia mits
euilis uan kinejmachpias in mo red.

10. AMAIX TAXTAUIL Tikpia in takachiualis
maj tein mits tanamakiltia mits maktili uan maj amo
mits topalui, maj mits nextili oso maj mits
totokilikan; se amaix taxtauil, se amaixnextilis, oso
okseki amaixmej kampa ixnesis keniuj tiktatekiujti
in mo servicios ika in tepostanauatilmej oso okseki
teposmej tein tikuitok.

11. TAKAN MITS IXTEKILIA OSO
TIKPOLOUA – ISIUJKA SERVICIO Tikpia in
takachiualis tik temos keniuj uelis tikteluilis, takan mits ixtekilijke oso
tikpolo in mo tepos, uan no titeiluis maj oksepa mits makakan in mo
IMEI, uelis titajtanis maj kikotonakan oso maj kitakotonaltikan in
servicio uan maj kixpolokan in mo IMEI. No ijkon uelis titanotsas ika
isiujkayot itech in tapoual 911, kampa kitaskej kanika titanotstok uan
ijkon mits paleuiskej.

12. AMO MONEKI TI TRAXTAUAS Tikpia in
takachiualis maj mits paleuikan nochi in sempoual uan naui
tamachiuj tonal, maj mits tenkakikan itech in teposmekat nochi
tonalmej uan tikpia in takachiualis kemaj titanotsas iuan se tokniu,
amo mits uejkaualltis okachi in eyi poual segundos. Uan keman
timoteluilis amo kipia uejkauas kaxtol tonalmej, nimaj kipia mits
paleuiskej.

13. TEPOSMEYOT TEIN
TITAXTAUA Tikpia in takachiualis maj
mits makakan in canales itech in
teposmeyot, ijkon no, uelis mits
takotonaltiskej tein amo tikneki tikitas
oso servicio tein tiknekis.

14. NEJMACHPIALIS IN
KALNECHIKOLMEJ. Tikpia in takachiualis
tikin teluilis itech in Instituto Federal de
Telecomunicaciones, takan amo kualtia in
servicios.

